
_ _Fas Timoti .
Nogkiariien so rani mo nofe i

nokukuo
Nokukus meiPol rimoarai, Fas mine Seken Timoti
mine Taetas, kani ms nokukus me savei pasta me,
ti nori ns me hamagkiari ia wok mine noien ssvai
pasta me. Timoti rinstui fwe Listra. Ssvanhi
tata ismo Kris, moats ssvenhi mama pran Isrel.

Sevenhi mama ramahaten in ia Nekukus Ikinan ia
nouihiien ssvenhi. Polrameven mamsvisauirapw

nagkiariien amasan ssvei Kristo. Ia navenien

sovenhi ss ro keru irs Timoti rukurirs in. In ra-
masitu ia Pol ia wok savenhi. Napin Pol rimerai

nakukus i, Timoti ramo wok remwhen ia iahaten
mine iama asori savei nakalasia me fwe Efesas.
Timoti in temarus riti, mate ruvehi wok savai
niriien nakalasia me. Ro pen Pol rirai nekukus

1 revaen tukwe. Ia nskukus i Pol ramasitu irs
mamsvahag min ia wok sevenhi. Pol ramasvshag

min mos tramokeikei mosiari ti nahaton eikus me
mine nahatsnien me ssvenraha ssmame hapwsh

natukwatukwien. Pol rokeikei pik Timoti, ro pen
ruvei pen nsvahagien me min mso trafo irs ti neri ns
mo In lsrmama riti sevei Kumwesan.

1 *Iou Pol. Iou aposol riti savai Iesu Kristo.

Kumwessn ss rauvehimiru kitaha mine Iesu
Kristo ss samoamri pen sknekin natsrigien sakitaha

irs irau krouni nakwanrau mos tako.

* 1:1: Kol1:27

2 *Jakamrai nokukus i mik, Timoti. 1Ia
nahatstoien sokrau ikemwhen ia narik psrhien.

Pwosh Tata Kumwessn mine Iesu Kristo Ierimonu
sokitaha trousriari pehe namasanien mine

napiien mine namarinuien mik.

Timoti trinise nahatan eikuo me

3 *Fwe kupwen, ia nepin iakinameven fwe
profens Masetonia, nans, iakini pehe tukw ik i ms
tikamars peopim ia taon nsha Efesas. Nermama
nepwin nsha ikin hamars irsha kamhahaten
nermama ia nagkiariien ss rope ia nagkiariien
atukwatukw. Mats ik tikinise irsha mas tuhspwah
noien noien nsha. 4 *Tikini pen ti nirsha i ma
tuhspwoah notorig pikien ia kwonagei eikus me
mine nagkiariien ss rani pik kwanskwus me
soval kaha kupwen me. Nagkiariien me nsha
kamhavi pehe a naviseien me. Ko hspkasitu mha

ia lsrmama riti ms tro wok sevei Kumwesan.
Wok noha nsrmama sememe Kkamhahatsto a
kamho. 5 Tiksvehag m nsrmama me sskitaha

mo iraha tuhamokeikei mhokeikeiiraha me. Pwash
rerinraha ramher. Pwosh irsha hamo a noien
me somame irsha hsukuran ms ramasan. Pwosh
irsha hahatsts parhien ia Kumwesan. 6 Nermama

nepwin hsnspwsh noien me i, mhansti karen,
mhouvaven ti nogkiariien Ss nipwran riwean.
7 *Iroha hokeikei pik nahatenien Loa, mata
hareirei nipwrai nsfe kamhoni, nari ausr a ms
kamhogkiari skai tukwe ms haukuran.

* 1:2: WokMe16:1-3, Taet1:4 © 1:3: Fil2:24 © 1:4: 1Tim
4:7, Taet1:14 * 1:7: 1Tim 6:4,20, Taet 1:10

8 *Kitaha ssukursn ms Loa in ramasan, mats
neormama tuhamoskeikei mhahatan nsrmama irs
ia noien atukwatukw savsnhi. 9 Kitaha ssukursn
mwimo kipkemri mhs Loa ramamak ti nakur atuk-

watukw me, moato komri Loa ramsmak ti nakur
kamhorui loa, mine nakur kenkapweanraha riskai,
mine nokur hapkahatsts mhs ia Kumwesan, mine
nakur kamho noien srsha, mine nokur hspko
mhos nakur ikinan me, mine nskur hopksmher
mhs, mine nokur kamhousi spune tata mine
mama Savenraha, mine nskur kamhousi spune
normama. 10 *Komri Loa ramemak ti narman
mine nipran ssmeme kamhoiri spnapen irsha
me, mine nsrman Ssmome kamhoiri atukw a
irsha me, mine narmama kamhakres isrmama
mo tuhoslef irs, mine ieikus me, mine nakur
kamheikus ia kwopun kamoakiri nagkiariien ikin,
mine nakur kamho noien srsha me nepwin mwi.
Oush, nipsrhienien kemri Loa ramemak ti nakur
kamho narimnari me pam nsha ss ramorarki
nagkiariien kamahaten nsrmama irs ss ratuk-
watukw. 11 *Kumweson in rasori mukuraan
nermama kamhagnagini in. Nagkiariien atuk-
watukw nsha iakani ramemak ia nesgkiariien
amasan ssvonhi. In rinamri pehe nagkiariien nsha
ia ragik, nens iakamavisau irapw i.

Iesu rinapi Pol
12 *lesu Kristo Isrimeanu sokitaha ss ramo
iakiskai ti noien wok savanhi, iakani tanak tukwe
in ti nari ne mo in rinakiri iou ms iakemwhen,
moatigite ia nirak, memri iou iakamo tukwini

* 1:8: Rom 7:12,16 * 1:10: Taet1:9 ~ 1:11: 1Tim 6:15
* 1:12: Wok Me 9:15, Kal 1:15-16, 1Kor 15:9-10, Kal 1:13

nari min. 13 Fwe kupwen, iou isrmama riti ss
iakani arsha neghin, nens mamomets nermama
me savenhi, mamousi pik irsha. Mats in rapi iou
ti nori ne mos iapkini mhe ihi nipsrhienien irs,
Nanos, mireirei ms nafe naha iakamo. 14 Isrimanu
sokitaha rategi irapw namasanien sevanhiia nirak
rasori pik irshar nahatstsien mine nokeikeiien ss
ruku pen ti Iesu Kristo.

15 *In i nagkiariien parhien, nans, kitaha pam
tsamakeikei mhani nipsrhienien irs. Iesu Kristo
rimauvehe ia tiprens i me truvehimiru nermama
oroha me. Iou iemo iaksrsha anan mopi raka
pam irsha. 16 Mats Iesu Kristo rinapi iou ms iou

iaksrsha anan remwhen ia nimtstien riti se rama-
haten me notsrigien ssvenhi repwemwis mipko

mho sampam ramevsn ti nermama sroha me,
pwah nsrmama nepwin hastoni mho rsmwhen
so iakino heni niperhienien irs, nens in truvei
pen nimiruien rerin minraha. 17 *Kumwesan in
Ierimanu rerin. In ripkemhs mhs. Ko sspkstoni
mhoa. Nons in spa in Kumwesan. Pwah nisiaien
mine nagnaginiien krauevsn tukwe in ia nuk nuk
me. Oush, pwah ro iaminhi.

18 *Nagkiariien i iakani pehe tukw ik i
tokwtoskwuni, nerik Timoti, rsmwhen a ia
nagkiariien me nsha profet me nepwin homeni
ia niram fwe kupwoen. Tikuvehi nasgkiariien
me i pwoh hasitu ia niram ia naruagenien
amasan ss ikamaruagen ira. 19 *Tikamokeikei
moakwtombhiri sknekin nahatstsien ssim, mapwsh

* 1:15: Luk15:2,19:10  1:17: Rom16:27  1:18: 1Tim
6:12,Jut3 T 1:19: 1Tim 3:9

noien nari riti ss tro ik ikregi fwe ia rerim mo
ikino narshaien. Narmama nepwin ho noien me
nepwin ss haukursn ms rsrsha, nsns ia noien
naha hanouraha nahatsteien ssvenraha remwhen
ia nitata o raperus ia nimaha. 20 *Iomos mi noha

Hameneus mine Aleksanta irau mwi naha irsha
minraha. Iou iakinsseni raka irau ms krousmak
ia ragi Setan pwah krouukurasn ms trouspwash nini

araohaien Kumwesan.

2

Navahagien me ia nikaren savai nafwakiien
1 Nori so iakokeikei mes takukupwasn mini ro
iaminhi irs. Tiksvehag m nsrmama me sokitaha

mo irsha tuhamokeikei mhofwaki m Kumwesan ti
nsrmama me pam, nsns mhores in ms trasitu ia

nirsha, muvei pen nafe riwen ti nirsha. Nana
tuhamokeikei mhoni mwi tanak ramevon ti
Kumwesoan ti nirsha. 2 *Iroha tuhofwaki ti kig
me mine nermama me pam ssmsme kamhsuvehi

nasoriien mo kitaha tsars ia nemerinuien mine
narsien afafa, mhars irs, mhassiai Kumwesan,

nans mhesi pen noien atukwatukw me. 3 Noien
1 ramasan nens nopin Kumwessn sakitaha sa

rauvehimiru kitaha tratoni rerin ragien. 4 *In
rokeikei mos truvehimiru nsrmama me pam,
nans mokeikei mos irsha tuhsauvehe mhsukursn
nagkiariien psrhien ssvenhi. > Kumwesan kuatia
a ramars, nens, Isrmama kuatia a ramorer ia
nimwrhenhi Kumwesan mine nsrmama mavi
simwin irsha. Isrmama nsha in nsha Iesu

* 1:20: 2Tim 2:17, 2Tim 4:14, 1Kor 5:5 © 2:2: Efes 6:18, Fil 4:6
* 2:4: Esik 18:23, 1Tim 4:10, 2Tes 3:9, Rom 3:29-30, Hip 12:24

Kristo 6 *so rimouvei pehe atukw a in ia nspin

atukwatukw ti nsrakuien suatuk ssvai nermama
me pam mo trifiirshaia noien sraha me ssvenraha.

Nans ramahaton moe Kumwesan rokeikei mso
truvehimiru nermama me pam. 7 *Nori in i kuvehi
ute iou tukwe aposol mine iahaten ssvei nermama
ripko mhs irsha nakur Isrel ms taksvisau irapw
nogkiariien amasan minraha ss ramoagkiari ia
nahatsteien mine nipsrhienien. (Iakani psrhien
iapkeikus mhs.)

8 Ro iaminhi irs iakokeikei ms ia kwopun
me pam norman me tuhsuvehi uts rsginraha
romher, mo ikinan i, nans mhafwaki m Kumwesan.
Irsha tuho iaminha irs mhepwsh niemaha mine
navisaien.

9 *Nano iakokeikei ms nipran me tuharkahu
ia tinari se ratukwatukw a, ripko mhs tinari
kavi naterigien ssvai nerman irs, us tinari ka-
markahu 1 kamesrpwi tukwe. Rorsha mo ho
nimwai nukwsnenraha me tuhsrpwi tukwe us
hsuvehi pen marsmars me kino ia kol mine perel
me, us harkahu tinari nanimen ruts pik. 10 *Irsha
tuhamokeikei mharkahu ia noien amasan me
romwhen ia karkahu ssvenraha, ti nari ne ms in i
noien atukwatukw ss nipran me ssmame kamhani
mo irsha hokeikei Kumwesan tuho.

11 Napin kamahatsn nakalasia me, pwah nipran
me hafafa mhspwsh nagkiariien, mhssiai nahatsn
me, mhauvehi nukursnien. 12 *Iou iapkesseni mhas
mos nipran tuhahatsn us hsrimenu ia nsrman.

* 2:6: Kal1l:4 * 2:7: WokMe9:15,Kal 2:7-8,2Tim 1:11 * 2:9:
1Tes3:35  © 2:10: 1Tim5:10 — 2:12: 1Kor 14:34

Irsha tuhamokeikei mhafafa, 13 *ti nori ne mos
fwe kupwen Kumwessn rimekupwen mo Atam
kurirs ro If. 14 *Nans ripko mhos Atam ns Setan
rimakupwon meikus irs nsns ro nskwan, mats If
rino nokwai Setan nsns moarui nagkiariien ssvai
Kumwesan. 15 Mats ms pran ramsmwur pen ia na-
hatstsien, mine nokeikeiien, mine noien saramher
mo ikinan i, nens in pran afafa, nepin ramasmiss
ti tini mo tratui, Kumwesan tratui amasan tukwe
muvehimiru in.
3

Noien savai elta me mine tikon me

1*Ininagkiariien parhien. Trini minus iermama
riti rokeikei mo truvehe isms asori ss ramstui ti
nakalasia me nano, in rinokeikei wok riti ss ra-
masan. 2 *Tems asori ss rauvehi wok nsha noien
savonhi tramokeikei mo iaminhi irs. Kspwsh
nateien noien arsha riti irs. In ssvenhi pran kuatia
a. Ripko mhs in isrmama ss ramsnimwi pik, mats
in natsrigien ssvenhi ramsmak amasan ia nspin

me. In isrmama ss kamsiai in. In isrmama
So ramesever ia rukwenu ssvenhi ti nsrmama
pwispwis me. Iniahaton amasanriti. 3lermama ss

ramenimwi pik us ramousi isrmama ko ripkuvehi

mhos wok 1. Mats isarmama ss noien_ ssvenhi ra-
masan mspou, rapwah naviseien, mipkokeikei pik

mhs mane, in rukuran nuvehiien wok i. 4 In

tramakelkel miri amasan normama kamhars ia
nakwai nimws ssvenhi, nens mo nipwnstin me

tuhasiai in mho nagkiariien ssvenhi. 5 Trini minus
lormama riti rireirei niri amasanien nsrmama

* 2:13: Jen 2:7,22,1Kor 11:8-9 * 2:14: 2Kor11:3 * 3:1: Wok
Me20:28 T 3:2: Taet1:6-9

kamhars ia nokwai nimwa savenhi, nans, trafo
miri amasan nakalasia me savei Kumwesan?
In rireirei noien. 6 Iermama rahatsts vi a ia
Iesu ripksemwhen mhs mos truvehi wok i kamo

rorpwi tukwe mimwei pen ia nsrshaien ss Se-
tan rino nens Kumwesan rarpwin noien orsha
sovonhi. 7 *Remwhen a mwi isrmama ss rauvehi

wok iaminhi nermama me fwe irus tuhamokeikei
mhoni amasan in kamo in rimwei pen ia kwankru

Savai Setan nanos kini araha in.

8Ia noien a mwi noha tikon me noien savenraha
tramoakeikei mo iaminhi irs. Irsha nsrmama
samome kamsiai iroha. Nagkiariien ssvenraha

ripko mho ksru. Hapksnimwi pik mhs nsnimwiien
skai romwhen ia waen. Irsha hopkokeikei pik

mhs mane. 9 Irsha tuhamokeikei mhakwtomhiri
noien saval nahatstsien Kumwesan rino pui pehe

ia naterigien savenraha se remher. 10 Noarmama
somoame hokeikei ms tuhauvehi wok savai tikon,
nakalasia me tuhamoskeikei mhokupwan mhstes
amasan irsha. Trini minus hopkste mhs noien
oraha riti ia nirsha, nans, irsha haukursn nuvehi-
ien wok naha.

11 *Ia noien a mwi noha nipran me savei tikon

mea noien savanraha tramoskeikei mo iaminhi irs.
Irsha nipran me ssmsme kamsiai irsha. Ripko

mho irsha nipran me ssvei niniien nikare isrmama
Us nipran me savai nonimwiien, mots irsha nipran

*37: 2Kor821 ¥ 3:11: Taet2:3 @ 3:11:  Suatuk riti
mwi ti nuvsiniien nsgkiariien i ro iaminhi irs. “Ia noien a mwi
noha, tikon nipran me noien ssvenraha tramskeikei mo iaminhi ira.
Iraha nipran me ssmsme kamsiai irsha. Ripko mhs irsha nipran
me saval niniien nikare isrmama us nipran me savai nenimwiien,
mots irsha nipran ssmsme narmama hsukursn natigiteien ia nirsha
ia narimnari me pam.”

me ssmoeme noermama hsukursn nstigiteien ia
nirsha ia narimnari me pam.

12 JTormama riti s rauvehi wok ssvei tikon
tramokeikei miri pran kuatia a, nens, miri amasan

nipwnstin me mine nermama pam kambhars ia

nokwai nimws ssvenhi. 13 Nermama ssmoame
kamho amasan wok savai tikon nsghinraha tra-

masan irs, nens, irsha tuhspkehekir anan mhos
mhogkiari ia nahatsteien ssvenraha ss ruku pen ti

Iesu Kristo. ) ) ) )
14 Toskwtakwuni nsha, napin iakamrai nakukus i

mik, rerik ramrhi me tripko mhos tui iakuvehe

motoni ik. 15 *Msts trini minus iapkuvehe
akwauakw mhsa, nans, nokukus i tro nukursnien i
mik ma nofe naha noien ratukwatukw nsrmama
me ia nekwal nimws sasveli Kumwesan tuho.
Narmama ia nekwai nimws nosha kani irsha mo
nakalasia me savei Kumwesan Ssa ramiru, irsha
hamwhen ia pos asori mine nori skai kauvrhakin

nimws 1ia tekuren, mamhirhan nagkiariien

porhien. 16 *Nons nipsrhienien nagkiariien i kino

pui pehe in nukune nahatstsien sskitaha rani nari

riti rasori, mani mo,

“In rimosier pehe tukutaha nipwran remwhen ia
nipwrataha.

Nanimwin Ikinan rahatsn amasan ms in isms
atukwatukw.
Nagelo me hstoni in.
Ksvisau irapw nogkiariien sevenhi ia
tonamtans me.
Normama me 1 ia tokure tiprene 1 heni
nipsrhienien irs.
Kuvehi uts in reven fwe ia neiai.”

* 3:15: Efes2:19-22  3:16: Jon 1:14, Mak 16:19

4

Polramavahag m Timoti

1 *Nonimwin Ikinan rani irapw amasan ma
trameven ipaka ti nepin sampam nens nermama
nepwin tuharaka ia nahatstsien ssvenraha,
mhouven mhaterig pik ia nenimwin me ssmasme
kamheikus mine nagkiariien me semasme naremhs
me kamhahatsn. 2 Nagkiariien me nsha ieikus me
nepwin tuhsni irapw. Noatorigien sovai ieikus
me naha rinsrsha anan ro pen hspkregi sas mha
fwe ia rerinraha noien srsha me ssmesme irsha
kamho. 3 *Irsha tuhsnise isrman ti niriien pran,
nans, mhanise mwi irsha ti neniien nsveginien me
nepwin. Mats Kumwesan rino nsveginien me nsha

mo tuksni. Nans nermama semeame kamhsukuran
nagkiariien porhien, hsni nipsrhienien irs,

haukuran nuvehiien, mhofwaki mhoni vivi
Kumweson tukwe, mhani. 4 *Noveginien me
pam Kumwessn rino ramasan a. Nari riti riwesn
narmama tuhspwosh nsnien. Nermama houkursn
nanien naveginien me pam trini minus hafwaki
mhoni vivi Kumwessn tukwe. 35 Nagkiariien

sovel Kumwesan mine nafwakiien iaminhi krauo
naveginien me pam hamasan a ti naniien.

6 Trini minus ikani irapw nagkiariien i m
pisvtaha me, ik isrmama riti ss ikamo tukwini

amasan nari m Iesu Kristo. Nsns ramahaten
mo ikimrus ia negkiariien perhien me sovai

nahatstoien sokitaha mine nagkiariien amasan
kamahatsn nsrmama irs ss ikinesi pen raka.

* 4:1: 2Tim 3:1, 2Tes 3:3, 1Jon 2:18, Jut 18 * 4:3: Jen 9:3, Rom
14:6, 1Kor 10:30-31 * 4:4: Jen 1:31, Wok Me 10:15

7 *Tikepwoh notorigien ia kwenagei eikuo me
somame nsrmama hopkisiai mhs ia Kumwessn
kamhoani. Nopin me pam tikamokeikei mamarkut
mamo noien me sememe Kumwessn rokeikei.
8 *Tkukuren trini minus ikamarkut mes nipwram
triskai, noien nsha ramasan. Mats trini minus
ikamarkut nepin me pam ms tiko noien me
samoame Kumwesan rokeikei, noien noha ramasan
mopi raka. Trasitu ia niram ia nimiruien sovai
ipwet mine mine nimiruien ss truvehe kurirs.

9 *In i nagkiariien parhien nens kitaha pam

tsamokeikei mhani nipsrhienien ira. 10 *Kitaha
samarkut mamhasese ti nagkiariien i mes ssnamri
pen oknekin raka natsrigien sekitaha ia Kumwessn
sa ramiru. In rauvehimiru nsrmama pam, mats
in rauvehimiru perhien irsha semsme kamhoni
nipsrhienien irs.

11 Tikeveshag m nsrmama mahatsn narimnari

me i. 12 *Pwoh nermama tuhspwsh nota
puiien ik ti neri ns mos ik temarus a riti,
mots tikemwur ia nepin me mos ik isrmama
riti nekur ofwaki me hosukuran nukurirsien
tomwki nisum ia nsgkiariien, ia noien, ia
nokeikeiien, ia nahatstsien, mine ia noien Sss

ratukwatukw moamher. 13 leamakelkel mo wok
i savai novsiniien Nakukus Ikinan m nsrmama.
Tiksvisau mahatan irsha ia nagkiariien psrhien.

Pwah ruvehe mo ssim wok tramsrer kupwoan

ia nimiruien ssim meste takuvehe. 14 *Timoti,
Kumwesan rimauvei pehe nasituien ssvenhi mik

* 4:7: 1Tim1:4,6:20,2Tim 2:16 ~ 4:8: 1Tim6:6 ~ 4:9: 1Tim
115 7 4:10: 1Tim 2:3-4 © 4:12: Taet2:15  4:14: 2Tim
1:6, Wok Me 6:6, 8:17

ti noien wok savenhi. In rimsuvei pehe nasituien
naha nopin elta me saval nofwakiien hsnsmri
uts reginraha ia niram. Ia nspin nsha profet me
nepwin irsha mwi hameni irapw nagkiariien ss
Kumwesan rimeni ia niram. Tikepwah nspwahien
nasituien neha ramemak auer a.

_15*Tikamokeikei mo narimnari me naha iakani.
Tikamars mamo wok me nsha pwsh nsrmama

pam hstoni nimiruien ssim mine wok ssim

raute amasan. 16 Tikstui amasan tukw ik mine
nogkiariien ss ikamahaten nsrmama me ira.

Naopin me pam tiko iaminhi irs. Trini minus iko,
nans, tikuvehimiru ik mine nsrmama ssmesme
kamheatarig ik.

S

Nipran me nsrman me savonraha hemho
mhopwah iraha

1 *Tikspwah noagkiari skaiien m narghars me,
mots tiksgkiari amasan minraha romwhen mos
iroha tata me soim. Tikegkiari m ntemarus
me romwhen ms irsha piam me, 2 magkiari m
niprenems me romwhen mos iroha mama me saim.
Tiksegkiari m nipran vi me ramwhen ms irsha
kitirimam me. Nogkiariien ss tikini pen ti nirsha
i tramokeikei matukwatukw pam masmbher.

3 Nipran me nsrman me Ssvenraha hemhs
mhoapwosh irsha ssmsme kamhars apa, nakalasia

me tuhamokeikei mhasitu ia nirsha. % Mots moe
nipwnoti nipran me naha fwe us nimwipwinraha

me, tikahaten irsha 1 pwah hsukuren ms nori

* 4:15: 1Tim5:22 © 5:1: Lev19:32

so irsha tuhskupwen mho mhssiai Kumwesan
irs, In i tuhstui amasan ti narmama Semoame
kamhars ia nekwai nimws me savenraha. Noien
naha romwhen mos kamharpwin tai nasituien m

tata me sovenraha mine mama me mine kaha
me. (Noien nsha ramasan ia nemri Kumwesan

mamo rerin ragien.) 5 *Msts pran ss isrman
savonhi remhs mopwosh in spa anan ramars,
in ramamri pen sknekin naterigien ssvenhi ia
Kumwessn. Ia nspin me pam ia nepin mine

ia ran ramsfwaki m Kumwesan mos trasitu irs.
6 Moto pran ss ro iaminhi, trini minus ramstarig

pik ti narimnari me sovai nipwran ti niregiien ra-
masan irs, in ramiru, mats ia nanimwin romwhen
mo ruvamhs raka. 7 Tikuvei pen nsvshagien

me 1 minraha mo irsha tuhamokeikei mamho.
Pwah kepwsah nostoniien norshaien riti ia nirsha.

8 Jormama riti tramskeikei matui amasan ti nakur
imwani me, nena mukupwan motui amasan ti

samame kamhars ia noekwai nimwos savenhi. Mats
trini minus ripko mhs, ramahaten pen ms in

ripkahatsts perhien mhs ia Kumwesoan. In rarsha
moapi raka isrmama ss ripkahatsts mha.

9 Trini minus pran riti ssvenhi isrman remhs
mapwah in, moats nuk ssvenhi ripkeste mho ihi
sikisti, tikepwoah nirai penien naghin ia nekukus
soval nasituien. Ikukursn nirai penien nsghin
trini minus fwe kupwan ssvenhi isrman kuatia
a, 10 *nana naghin ramasan ia noien amasan me
savenhi, remwhen mo rinstui amasan ti nipwnstin
me mamevsn meste hopwinari, mamasever ia
rukwanu ssvanhi ti nermama pwispwis me, ma-

* 5:5: Luk2:37,18:7  5:10: Hip 13:2

maikuas ia nisul nermama me Savol Kumwesan,
mamasitu ia iaven srsha me. Trini minus ramo
noien amasan me pam iaminhi, ikukursn nirai

penien naghin ia nekukus naha.

11 Moate tikepwsh nirai penien somame
hapkepranems mho. Kurirs trini minus naterigien
Sovel nesi penien mwi isrman ruvehe miskai
ia rerinraha mopi raka nsterigien ssvenraha ia
Kristo, nans irsha hanus tuhesi pen mwi nsrman,
12 nono tukskiri irsha minus heno noien srsha
mhoarui nagkiariien saVanraha mine nafe hamani
fwe kupwan mos tuho. 13 *Nans rorsha mwi ti
nari ns ms tuhsuvehe mho irsha rarpaha me,

mhouven ia nimwe riti mheier mhoauvan ia riti.
Noanos tuhspkuvehe spa mhs mho irsha rarpaha

me, moats tuhauvehe mwi mho irsha nipran me
kamhoni nikare isrmama, nsns mhspwsh noien
wok, mamhoni nagkiariien me ripkatukwatukw

mhos mo tuhsni. 14 *Ro iaminhi irs iakani pen
ti nipran me nsha ssmeme hapksprsnems mhs
mo ramasan tuhesi pen mwi nsrman, mhorshi
nipwnotinraha me, mhstui amasan ti nermama
somoame kamhars ia nekwail nimws me savanraha.
Noanos trini minus ho iaminha irs, nens narmama
somame hamoemwoaki kitaha ko hepkini mhas
nagkiariien srsha riti mhsussi kitaha irs. 15 Mots
niperhienien nipran me nepwin hsnspwosh raka

suatuk atukwatukw nens mamhokurirs Setan
tekwtokwuni.

16 Nipran me i ssmeme kamhoni nipsrhienien
ia Iesu tuhamokeikei mhatui amasan ti nipran
me i ia kwenskwus ssvenraha semesme nsrman

* 5:13: 2Tes3:11  5:14: 1Kor 7:9

me ssveonraha hemhs mhspwoh irsha. Irsha
tuhspwah naraka penienirsha m nakalasia me ms

tuhameatui amasan ti nirsha. Nenos ro iaminhi irs
nakalasia me tuhsukursn nasituien ia nipran me

1 semame narman me sasvenraha hemhs mhapwsh
irsha apa anan kamharo.

17 *Nama asori me savai nafwakiien semame
kamhoiri amasan nakalasia me, nakalasia me
tuhamoakeikei mhasiai iraha, nans mhoaraku iraha.
Tuhskupwen mho iaminhi irs ia elta me semame
kamhssese mamhoavisau mamhahaten. 18 Iakam

iaminhi irs ti neri ns mos Nokukus Ikinan rani
moa, “Tihepwah narihi teriniien tsrhui kau nepin

rameives testesi kwanuni wit mos tekin trier raka.”
Nonos Nokukus Ikinan rani mwi ma, “Isrmama
s> ramowok ratukwatukw ms tukeroku in.”
19*Tikspwah naterigien nagkiariien saveiisrmama
kuatia a so rani me elta riti sovei nofwakiien
ramo noien araha, moats mos isrmama koru us
kahar kamharni, nsns, iksterig ia sevenrahar
nagkiariien. 20 *Nano elta me noha sameme kamho
noien arsha, tikinise irsha ia namri nermama pam
mos elta me nepwin mwi tuhshekir noien noien
araha.

21 Ja namri Kumwesan, Iesu Kristo, nagelo me
somame Kumwesan rimorfi raka irsha, iakani
pehe tukw ik i me tikamokeikei mamesi pen
nagkiariien me ssiou ia noien ss ratukwatukw.
Tikspwah noien noien sps iti m isrmama riti, nens,
mo mwi Ssps iti m isrmama riti mwi. Moats tiko
ramnsamwhen ia nirsha pam.

* 5:17: 1Kor16:18  5:18: 1Kor9:9,Mat10:10  5:19: 2Kor
13:1 * 5:20: Kal 2:14, Efes 5:11

22 Tikepwah namri uts akwauakwien ragim mi
ia lermama riti mefwaki pen min ms truvehi

wok sovai nofwakiien. Trini minus in isrmama
riti savanhi fwe ikin narshaien, nsns, savanhi
norahaien trars ia niram ramwhen mo ik mwi
ikimsuvehi narshaien ssvenhi. Mats ia napin me

pam tikemher.

23 (Ripkamasan mhs mos tikamesnimwi a nui,
moats ramasan mo tikenimwi ouihi waen kwopti
pwaoh rasitu ia tipwim mine nemhsien me ss ramo
ik ia nepin me.) 24 Noien srsha me ssvei nermama
nepwin hauveier irapw raka, nari ausr a ms napin
so Kumwesoan trarpwin noien sroaha irs ripkuvehe
mhs ihi, mats noien srsha me ssval nsrmama
nepwin tuhspkier irapw kurirs. 25 Remwhen a
mwi noien amasan me ssvel nsrmama nepwin
hsuvsier irapw raka nsns ssmeme kamhsrkwafs
ihi tekwtskwuni, irsha mwi tuhamskeikei mhaier
irapw.

6

Slef me tuhamokeikei mhoasiai nama asori me
Savanraha
1*pwoh slef me pam hassiai amasan nams asori
me sovanraha kamo nsrmama nepwin hani srsha
naghi Kumwessn mine nagkiariien sokitaha sama-
haton nermama ira. 2 *Slef me somame noms
asori me ssvenraha kamhoni nipsrhienien ia Iesu
irsha tuhspwsh noien nsha kamhsni ms, “Eh,
lame asori nsha in pisvtaha a riti,” nens, irsha
tuhspkisiai amasan mha. Mats irsha tuhamokeikei
mho pik mwi wok ia rerinraha parhien, ti nori

* 6:1: Efes6:5 * 6:2: Flm 16

na mo Savenraha ismos asori in isrmama riti s
rani nipsrhienien ia Iesu, nens irsha hokeikei in.

Tikahatsn narimnari me i, mini pen ti nermama
mo tuhamokeikei mamho.

Noien savai nokeikei pikien mane

3 *Trini minue isrmama riti ramahaten
nsrmama, nagkiariien ssvenhi tramokeikei mesi
pen nogkiariien atukwatukw ssvei Iesu Kristo
Ierimenu sokitaha mine nesgkiariien kamahatsn

narmama irs ss ro ikinan i. Mo in ramahaten
nagkiariien me nepwin rops ia nagkiariien

noha, 4 in ramarpwi in, mipkukursn anan mhs
nari. Naterigien savanhi ramemhs rokeikei pik
nagkiariien ti neresien me somasme kamhavi
pehe namwakiien mine nsvissien. Noien nsha
ro narmama kamheni sraha nsghinraha me, nons,

mamhotarig araha ia nirsha me, 5 *ia napin me pam

kamhousari. Noien nsha savsi nermama ssmeame
naterigien ssvenraha rarsha. Irsha kamhsruei ia

nagkiariien perhien, mamhoani mes noien nokwai

Kumwesan in suatuk riti savel nuvehiien mane
mine nauto.

6 *Niparhienien, trini minus kitaha samo
nokwai Kumwesan, noien nsha trasitu asori
ia kitaha, mato tsamokeikei mamhagien a, nari
auar a ms sakitaha nauts rouihi a us rasori.
7 *Ssukuran ms napin senstui pehe ia tiprons
1, nens, mhspkuvehi ms nari riti mhosuvehe.
Nons nopin tsemhs irs, ko sspkuvehi mhs mwi

nari riti mhorarig. 8 *Mats trini minus ssnstaha

* 6:3: 2Tim 1:13, Kal 1:6-9 * 6:5: 2Tim 3:8, 4:4, Taet 1:14
* 6:6: 1Tim 4:8, Fil 4:11-12, Hip 13:5 * 6:7: Job 1:21, Pri 5:15
* 6:8: Prov30:8

naveginien mine tinari sokitaha remwhen a,

nans kitaha tsagien. 9 *Normama ssmome
hokeikei pik ms nauts ssvenraha trasori, nens

rimeru a ti nirosha me tuho noien arsha me
ripik. Romwhen ia kwankru riti rokure torini

iroha ia tepuapsg Sseval norshaien, nens, irsha
hokeikei ms tuho narimnari me ripik semame
hspkamasan mhs ti niroha mamhouraha irsha.
Nano nokeikeiien savei narimnari sroha me naha

trouraha nimiruien ssvenraha. 10 *Takani iaminhi
irs ti nari ns mo noien sovai nokeikei pikien mane

in nukune noien srsha me sspsmssps. Noien naha
ruveiri raka raka nermama nepwin ia nahatstsien
sokitaha, mo iroha ho noien me ripik tekwtskwuni
rerinraha ramemiss tukwe ramwhen ms hopi
atukw a irsha ia nau.

Polramavahag m Timoti

11 *Mats ik iarmama savei Kumwessan tikaraka
mopwoah nevenien ipaka ti noien srsha me
noha. Tikamars mamo natukwatukwien, mamo
nakwai Kumwesan, mamahatsts ia Kristo, mamo
nokeikeiien, mamorer sknekin, mamo ik isms
noien ssim ramasan mepou. 12 *Naruagenien
amasan savai nahatstsien, tikaruagen irs, muvehi

aknekin nimiruien rerin ss Kumwesan rinokwein
ik tukwe fwe kupwan napin ikimeniirapw amasan

nahatsteien ssim ia namri nsermama hopik.
13 *Kumwesan in nukune nimiruien. Iesu Kristo
in isrmama ss rimeni irapw amasan nagkiariien
perhien ia nemri Ponjes Paelat. Ia nenimenrau

* 6:9: Prov23:4,28:22  6:10: Efes5:5  6:11: 2Tim 2:22
* 6:12: 1Kor 9:25-26, 1Tim 1:18, 2Tim 4:7 * 6:13: Jon 18:36-37,
Jon 19:11

iakani pehe tukw ik i ms 14 tikamokeikei mo
nagkiariien i kuvei pehe mik. Tiko ia suatuk
so romher. Pwsh nsrmama hspwah natoniien

norshaienritiia niram. Tiko iaminhiirs mameven
meste Isrimonu sokitaha Iesu Kristo truvehe mwi.

15 *Nuveheien savonhi Kumwesan tro rier pehe
ia nepin atukwatukw sevenhi. In Kumwesan s
kamagnagini in. In spa ramesrimenu ia narimnari
me pam. In Kig se rasori ia kig me. Nons in

Torimanu $s rasori ia nerimenu me. 16 *In spa
ripkemhs mhs mamars rerin ia kwopun riti
rukuraan ikin, nens, isrmama riti ko ripkeven
mho ipaka. Isrmama riti ripkstoni raka mhs in,
nano, tipketoni mhs mwi. Pwoah nisiaiien mine
narimonuien ss tripkiwen mhos kraueven tukwe
in. Ouah, pwoah ro iaminhi.

17 *Tikagkiari m nsrmama me nauts ssvenraha
rasori ia nitats Savei ipwet mine, mini pen ti nirsha
1 ms tuhapwah nuvehi uts pikien irsha, mhapwsh
namri pen oknekinien notsrigien ssvenraha ia
nauts, nauts savai tokwtokwuni a mats trakwakwi
riwen. Irsha tuhamokeikei mhamri pen sknekin
naterigien ssvenraha ia Kumwesan ss rauvei pehe
narimnari me ripik m kitaha mo reritaha tragien.

18 Tikini pen ti nirsha i me tuhamokeikei
mho noien amasan. Pwsh noien amasan me
naha sevenraha hasori mhamwhen ia naute
savanraha. Iraha tuhamokeikei mhasitu mhoariari
m neormama. 19 *Noien nsha remwhen ma
hsnoeite nauts me ripik se trasitu ia nirsha

* 6:15: Dut10:17,Rev17:14 * 6:16: Eks 33:20 * 6:17: Sam
62:10, Luk 12:20 * 6:19: Mat 6:20

kurirs. Nons irsha haukuran nuvehiien nimiruien
I nimiruien parhien.

20 *Timoti, Kumwessan rinamri  pehe
raka nogkiariien amasan ssvenhi ia ragim.
Tikamoakeikei moatui amasan tukwe, mspwash
naterigien ia nagkiariien ausr a me savai tiprans
I us nogkiariien me kani me nogkiariien so
kauvehi nukursnien irs, moats rekom neikusien.
21*Normama nepwin kamhskurirs ia nukursnien
naha, nans, mhonspwsh nahatstsien ssvenraha.

Pwsh namasanien tramars tukumiaha.

* 6:20: 1Tim4:7,2Tim1:14 ~ 6:21: 1Tim 1:6, 2Tim 2:18

